
 

Мангуп Къалеге сефер! 

Мангуп—Багъчасарай районнынъ къадимий орта асыр девирине аит 
олгъан къалесидир. Бу Теодоро принцлигининъ пайтахты, сонъ исе, турк 
къалеси оларакъ сайыладыр,  Мангуп къаленинъ тепесине котерильмек— 
енгиль иш дегильдир, чюнки мында физикий азырлыкъ ве чокъ вакъыт 
керектир. Мектепнинъ талебелери ашыкъмайып, Къырымнынъ табиа-
тындан кейфленип котериле эдилер. Кузь авасы бойле ерлерде даа да 
тазе ве темиздир. 

Къале диварларнынъ артында Къарай мезарлары. Къадимий къарай тиль-
нинъ уруфатыны мезар ташларында корьмек мумюн. Тар ёлакътан коте-
рильгенде юксекликке чыкъмакъ мумкюн. Бу юксекликнинъ юкъары 
нокътасы—583 м.  Юксекликнинъ мейданлыгъы—90 гектар. 

 

Газетанынъ бу 
номерасында: 

Мангуп къале-
ге сефер! 

1 

!!! Илян !!! 2 

13 ноябрь—

шурасынынъ 
форумы 

3 

Исмаил 
Гаспринский 
акъкъында 

4 

  

  

Дикъкъат 
этинъиз: 

• Мектепке тек 
мектеп урбасында 
кельмекге унут-
манъыз 

• Ёлда ёл телюке-
сизлиги къаиде-
лерини риает 
этинъиз 

• Мектепке кирген-
де селямлаш-
магъа унут-
манъыз. 

УБМБУ Судакъ шеэри больгеси «Къырымтатар 
тилинде окъуткъан 3 номералы орта умумтасиль 

мектеби»  

Ёлджулар юксекликте чокъ кездилер, этрафтаки дюлберликке та-
аджипленип къадимий иншаатларны тедкъикъ эте эдилер. Мында 
олар Тешикли бурунгъа якъынлаштылар. Бу ерлерден Джан дерени, 
Чардакълыкъны, ве Элли бурунны корьмек мумкюн. Мында Ходжа -
сала коюне ве Мангуп къале тарафкъа эсас ёлларгъа да манзара 
ачыла.  



«Судакъ больгесининъ къырымтатар тилинде окъуткан 3 номералы орта умум-
тасиль мектеби» 2022 йылы 1 сентябрьгендже 6,6 яшыны толдураджакъ бала-
ларны биринджи сыныфкъа къабул этилювини илян эте. 

Балаларны мектепке азырламакъ макъсадынен, теджрибели оджаларымыз 
афтанынъ эки кунюнде «Эгленджели мешгъулиетлер» дерслерини алып бар-
макъталар. Биринджи дерс - 15.11.2021 с. 

Дерс кечирильген куньлер: 

Базарэртеси куню саат - 16:00 - 17:00 

Першембе (джумаакъшамы) куню саат - 16:00 - 17:00 

Телефон: +7-978-798-33-67 

13 ноябрь—Халкъара  сокъур 
инсанларнынъ куню 

 Сокъур, яни башкъа 
сёзлернен кёр инсанлар-
нынъ алыны анъламакъ 
ичюн козьлеримизни 
саргъынен байлап бир 
къач дакъкъа кезмек етер-
лидир. Биринджи 
дакъкъалардан 
башлап инсан 
ориентациясыны 
джоя, раатсыз-
лыкъ  дуйгъула-
ры, арекетлерде 
эминсизлик пей-
да ола. Лякин биз 
козьлеримиздеки 
саргъыны чезмек 
ола билемиз, кёр 
инсан исе, бу 
саргъыны бутюн 
омюр ташымакъ 
меджбур. 

Илян!  

 Валентин Гаюи—кёр ин-
санларны огреткен ве терби-
елеген биринджи оджа, Па-
рижде кёр инсанлар ичюн би-
ринджи мектеплерни темин-
леди. Бундан эвель ярамай 

корьген инсанлар ич 
бир ерде тасиль ала 
билемедилер. 

 Судакъ больгеси-
нинъ къырымтатар ти-

линде окъуткан 3 
номералы орта 
умумтасиль мектеби 
де кёр инсанларгъа 
дестек олмагъа ис-
теди.  

Сыныфларда оджа-
лар Халкъара  
сокъур инсанлар-
нынъ кунюне 
багъышлангъан сы-
ныф саатларны ке-
чирдилер, презента-
цияларны, видео-
ларны косьтерди-
лер. 



 Къырым джум-
хуриет талебелер 
идаре шурасынынъ 
«Мы—будущее стра-
ны» форумы екюн-
ленди!. Форумнынъ 
парлакъ ачылышы ве 
иштиракчилернинъ 
флешмобы  балалар-
ны къызгъынч ишке 
азырлады. Форум-
нынъ мундериджеси 
пек тойгъун эди, 
иштиракчилер чокъ 
янъы бильгилер ве 
келеджек ишке 
кейфлилик алдылар.  

 Судакъ боль-
гесининъ къырымта-
тар тилинде окъуткан 
3 номералы орта 
умумтасиль мектеби-
нинъ 9 сыныф тале-
беси Ягьяев Усеин де 
бу тедбирде иштирак 
этти.  
Форумнынъ 9 куню 
ичинде мектепнинъ 
президенти ве онынъ 
ишдешлери чешит 

тюрлю ме-
расимлерни 
зиярет этти-
лер: 
• Светла-

на Сол-
датова—
бизнес-

ярдымджы иле тре-
нинг; 

• Талебелер арекет-
нинъ ве-
киллери 
иле ко-
рюшюв; 

• Актёр 
уста-
лыкъ ве 
КВН 
оюны 
бою-
нджа 
лекция-
лар; 

• Талебе 
идарелиги не 
олгъаныны  анъла-

макъ чиюн 
ярдым эт-
кен тасиль 
назирлиги 
иле ко-
рюшюв. 
 Усеин 
ве башкъа 
балалар бу 
форумнынъ 
тешки-

лятчыларына пек чокъ 
миннетдарлыкъ биль-
дирелер. Бойле 

тедбирлер балаларгъа 
янъы достларнынъ, 
янъы бильгилернинъ 
ве янъы маджералар-
нынъ саиби олмагъа 
ярдым этелер!  Бизим 
мектебимизнинъ тале-
беси де янъы теджри-
бенен ве бильгилернен 
ильхамланып, мекте-
бимизге чокъ файда 
кетиреджек. 

  

Талебелер идаре шурасынынъ форумы 



рижге кете. 1876 се-
неси Къырымгъа 
къайтып, оджа-
лыкъны девам эте. 

О, халкъкъа бильги 
бермек ичюн 1883 се-
неси миллий 
«Терджиман» газета-
сыны нешир этмеге 
башлай. «Тильде, 
фикирде, иште бир-
лик» шиары алтында 
чыкъкъан бу газета 
тюркий халкълар-
нынъ бирлешмеси, 
миллий медениетле-
ри осьмеси огърунда 
буюк хызметлер яп-
ты. 

Тамам 100 йыл эвель 
1910 сенеси къырым-
татар балалары 
«Алеми-и субьян» 
(Балалар дюнъясы) 
газетасыны 
окъумагъа наиль 
олалар. О 

ЮНЕСКО тара-
фындан 2014 сенеси 
Исмаил Гасприн-
скийнинъ йылы ола-
ракъ илян этильди. 

Исмаил Мустафа 
огълу Гаспринский 
Багъчасарай боль-
гесиндеки Авджы 
койде догъа. Исмаил 
башта эски мусуль-
ман мектебинде, 
Акъмесджитте гим-
назияда, Воронеж ве 
Москвада арбий 
окъув юртларында 
тасиль ала. 15 яшын-
да о, арбий окъувны 
ташлап, Багъчаса-
райгъа къайта, чешит 
къырымтатар мектеп-
леринде ве 
«Зынджырлы» мед-
ресесинде оджалыкъ 
япа. Сонъра, алий 
бильги алмакъ ние-
тинен Тюркиеге, Па-

«Терджиман» газета-
сына къошма оларакъ 
афтада эки кере 
чыкъа эди. Ичинде 
балалар ичюн масал-
лар, шиирлер, 
икяелер, халкъ таси-
ли ве тербие 
акъкъында макъале-
лер басыла эди. Бу-
гунь де бу ишни 
«Арманчыкъ» бала 
меджмуасы девам 
эте. 

Халкъымызнынъ ве 
бутюн тюркий 
дюньянынъ атасы, 
улу маарифчи 
(просветитель) ве му-
тефиккир 
(мыслитель) Исмаил 
бей Гаспринский-
нинъ гъаелерини яш 
несилимиз сакъла-
макъ ве яшатмакъ 
борджлудыр. 

ИСМАИЛ ГАСПРИНСКИЙ 


